
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԻԼԻՍԻ 25-Ի N 806-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ


Հայաստանի Հանրապետության կառավարությունը  որոշում է.
1. Հայաստանի Հանրապետության կառավարության 2013 թվականի հուլիսի 25-ի «Զինծառայողների և նրանց հավասարեցված անձանց, նրանց ընտանիքների անդամների, ինչպես նաև փրկարար ծառայության ծառայողների և նրանց ընտանիքների անդամների համար պետության կողմից երաշխավորված անվճար բժշկական օգնության ու սպասարկման կազմակերպման և ֆինանսավորման, ինչպես նաև Հայաստանի Հանրապետության կառավարության 2000 թվականի օգոստոսի 28-ի N 517 որոշումն ուժը կորցրած ճանաչելու մասին» N 806-Ն որոշման (այսուհետ` Որոշում) մեջ կատարել հետևյալ փոփոխություններն ու լրացումը.
1) որոշման 4-րդ կետում «, Հայաստանի Հանրապետության արտակարգ իրավիճակների նախարարին և Հայաստանի Հանրապետության արդարադատության նախարարին» բառերը փոխարինել «և Հայաստանի Հանրապետության արտակարգ իրավիճակների նախարարին» բառերով.
2) որոշման հավելված 1-ում՝
ա. 12-րդ կետից հանել «Հայաստանի Հանրապետության արդարադատության նախարարության,» բառերը,
բ. լրացնել հետևյալ բովանդակությամբ նոր՝ 12.1-րդ կետ.
«12.1. Հայաստանի Հանրապետության արդարադատության նախարարության քրեակատարողական ծառայությունում ծառայողներին, երկարամյա ծառայության կամ հաշմանդամության զինվորական կենսաթոշակ ստացող նախկին զինծառայողներին, ինչպես նաև սույն կարգի 2-րդ կետի 3-րդ ենթակետով սահմանված նրանց ընտանիքների անդամներին Ծրագրի շրջանակներում պետության կողմից երաշխավորված անվճար բժշկական օգնության ու սպասարկման համար ուղեգրող գերատեսչական մարմին և գերատեսչական բժշկական հիմնարկ է հանդիսանում  համապատասխանաբար Հայաստանի Հանրապետության կառավարությանն առընթեր Հայաստանի Հանրապետության ոստիկանության բժշկական վարչությունը և Հայաստանի Հանրապետության կառավարությանն առընթեր Հայաստանի Հանրապետության ոստիկանության հոսպիտալը:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




ՀՀ արդարադատության նախարար    Հրայր Թովմասյան

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԻԼԻՍԻ 25-Ի N 806 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

	 
1. ԱՆՀՐԱԺԵՇՏՈՒԹՅՈՒՆԸ
«Հայաստանի Հանրապետության կառավարության 2013 թվականի հուլիսի 25-ի N 806-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունումը պայմանավորված է ՀՀ արդարադատության նախարարության քրեակատարողական ծառայությունում ծառայողների, հաշմանդամների, ինչպես նաև նրանց ընտանիքների անդամների՝ Ծրագրի շրջանակներում պետության կողմից երաշխավորված անվճար բժշկական օգնության ու սպասարկման ուղեգրելու հետ կապված հարաբերությունները կարգավորելու անհրաժեշտությամբ: 
	
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
	Հայաստանի Հանրապետության կառավարության 2013 թվականի հուլիսի 25-ի N 806-Ն որոշմամբ հաստատված 1-ին հավելվածի 12-րդ կետին համապատասխան՝ ՀՀ արդարադատության նախարարությունը չունի ռազմաբժշկական կամ բժշկական վարչություն, ինչպես նաև հոսպիտալ կամ պոլիկլինիկա և հետևաբար ուղեգրելու իրավասություն չունի: 
	Ներկայումս ՀՀ կառավարության 2003 թվականի հունվարի 30-ի N 113-Ն որոշմամբ հաստատված 2-րդ հավելվածի 3-րդ կետի համաձայն ոստիկանության բժշկական հաստատության ծառայությունից օգտվում են ՀՀ արդարադատության նախարարության քրեակատարողական ծառայության ծառայողներն ու կենսաթոշակառուները, ինչպես նաև նրանց ընտանիքների անդամները: Սակայն նշված որոշմամբ ևս կարգավորված չէ ՀՀ արդարադատության նախարարության քրեակատարողական ծառայության ծառայողներին, կենսաթոշակառուներին, ինչպես նաև նրանց ընտանիքների անդամներին քաղաքացիական բժշկական հաստատություններ ուղեգրելու հետ կապված հարաբերությունները: Արդյունքում ստացվում է այնպես, որ ոստիկանության բուժ. հաստատություններից դուրս բժշկական օգնություն ստանալու անհրաժեշտություն առաջանալու դեպքում քրեակատարողական ծառայության ծառայողների, հաշմանդամների, ինչպես նաև նրանց ընտանիքների անդամների ուղեգրման հարցը մնում է չկարգավորված:

3. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
	«Հայաստանի Հանրապետության կառավարության 2013 թվականի հուլիսի 25-ի N 806-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նպատակն է կարգավորել վերոհիշյալ խնդիրները և օրենսդրական բացը: Հաշվի առնելով այն հանգամանքը որ գործող օրենսդրությամբ ՀՀ արդարադատության նախարարության քրեակատարողական ծառայության ծառայողների, կենսաթոշակառուների, ինչպես նաև նրանց ընտանիքների անդամների բժշկական օգնությունը տրամադրվում է ՀՀ ոստիկանության բժշկական հաստատության կողմից, ինչպես նաև այն, որ ՀՀ արդարադատության նախարարությունը չունի ռազմաբժշկական կամ բժշկական վարչություն, ինչպես նաև հոսպիտալ կամ պոլիկլինիկա՝ առաջարկվում է վերջիններիս «Պետական հիմնարկների և կազմակերպությունների աշխատողների սոցիալական փաթեթով ապահովում» ծրագրի շրջանակներում բժշկական օգնության տրամադրման հետ կապված ուղեգրող գերատեսչական մարմին և գերատեսչական բժշկական հիմնարկ սահմանել համապատասխանաբար Հայաստանի Հանրապետության ոստիկանության բժշկական վարչությունը և հոսպիտալը:»:
 	Ինչ վերաբերվում է նախագծի 1-ին մասի 1-ին կետով նախատեսված փոփոխությանը, ապա այն բխում է վերը շարադրվածից, քանի որ այլևս անհրաժեշտություն չի լինի ՀՀ արդարադատության նախարարի և ՀՀ առողջապահության նախարարի համատեղ հրամանով հաստատելու զինծառայողների և նրանց հավասարեցված անձանց, նրանց ընտանիքների անդամների, փրկարար ծառայության ծառայողների և նրանց ընտանիքների անդամների` պետության կողմից երաշխավորված անվճար բժշկական օգնության ու սպասարկման ուղեգրման կարգ: Նշված հարցերը կկարգավորվեն ՀՀ առողջապահության նախարարի և ՀՀ ոստիկանության պետի համատեղ հրամանով: 

4. ԱԿՆԿԱԼՎՈՂ ԱՐԴՅՈՒՆՔԸ
[bookmark: _GoBack]	«Հայաստանի Հանրապետության կառավարության 2013 թվականի հուլիսի 25-ի N 806-Ն որոշման մեջ փոփոխություններ և լրացում կատարելու մասին» ՀՀ կառավարության որոշմամբ կկարգավորվի ՀՀ արդարադատության նախարարության քրեակատարողական ծառայությունում ծառայողների, հաշմանդամների, ինչպես նաև նրանց ընտանիքների անդամների՝ Ծրագրի շրջանակներում պետության կողմից երաշխավորված անվճար բժշկական օգնության ու սպասարկման ուղեգրելու հետ կապված հարաբերությունները:



Տ Ե Ղ Ե Կ Ա Ն Ք 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԻԼԻՍԻ 25-Ի N 806 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2013 թվականի հուլիսի 25-ի N 806-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման կապակցությամբ այլ իրավական ակտերի ընդունման անհրաժեշտությունը բացակայում է:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԻԼԻՍԻ 25-Ի N 806 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության կառավարության 2013 թվականի հուլիսի 25-ի N 806-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում: 






